
శ్రీకర కొప్పరంపుకుల సింధుసుధాకర మూర్తులార! వి 

ద్యాకలితాత్ములార! సరసాశుకవిత్వ పటుత్వవైదుషీ 

ప్రాకట మల్లికా కుసుమ పాండుర నిర్మల కీర్తులార! లో 

కైక కవీంద్రులార! యిదె యందుఁడి స్వాగతపద్యమాలికల్ 


స్వాగతంబిదె మీకు ఫణికులేంద్రస్తవ్య

          ప్రకటాశు కవి చక్రవర్తులార! 

స్వాగతంబిదె మీకు శారదారూపులై

          యలరు కుండిన కవిహంసలార! 

స్వాగతంబిదె మీకు భవ్య విద్వద్వరే

          ణ్య వినుతాశుకవిసింహాంకులార! 

స్వాగతంబిదె మీకు బాలసరస్వతీ

          త్యాదిక వరబిరుదాడ్యులార! 


స్వాగతంబిందు చందన పారిజాత 

గాంగ డిండీర పాండుర ఖ్యాతులార! 

సోదర కవీంద్రులార! విశ్రుతనియోగి 

వంశమణులార! బుధులార! స్వాగతంబు. 


కవితాలతాంగి మక్కువమీర నెవ్వారి

         రసనాగ్రసీమ నర్తనముఁ జేయు 

స్వామి సత్కార్య తత్పరత యెవ్వారికి

         నుగ్గుబాలై సతంబొప్పుమీఱు 

భవ్యసత్పురుష సంభావ్యమానధనంబు

         వసుధనెవ్వారికి భాగధేయ 

మతులోపకారి వర్ణితవదాన్యత యేరి

        హృదయ సంస్థానము ల్సదనసీమ

